
«ՈՐՊԵՍ ՆՎԻՐԱԲԵՐՈՒԹՅՈՒՆ ԱՆՇԱՐԺ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	1. Ֆինանսների նախարարություն
	22.06.2023 թ.

	
	N 01/11-1/12242-2023

	ՀՀ ֆինանսների նախարարությունն ուսումնասիրել է «Որպես նվիրաբերություն գույք ընդունելու, ամրացնելու և անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:
	
 


	2. ՀՀ տարածքային կառավարման և ենթակառուցվածքների նախարարություն
	19.06.2023 թ.

	
	N ԳՍ//17989-2023

	Հայտնում ենք, որ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում կատարված «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասով սահմանված կարգավորումից և Նախագծի 2-րդ կետի 2-րդ ենթակետի բովանդակությունից հետևում է, որ Նախագծի 1-ին կետում նշված անշարժ գույքը նախատեսվում է անժամկետ և անհատույց օգտագործման իրավունքով  ամրացնել  «Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպությանը (այսուհետ՝ Կազմակերպություն)։ 
Հաշվի առնելով վերոնշյալը՝ առաջարկում ենք Նախագծում նախատեսել՝ Նախագծի 1-ին կետում նշված անշարժ գույքը Կազմակերպությանն անժամկետ և անհատույց օգտագործման իրավունքով ամրացնելու վերաբերյալ նոր դրույթ։
	Ընդունվել է:
Նախագիծը լրամշակվել է:



Ընդունվել է:
Նախագիծը լրամշակվել է:


	3. ՀՀ արդարադատության նախարար
	

	
	

	 «Որպես նվիրաբերություն գույք ընդունելու և ամրացնելու և անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշումը Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ հաստատված կառավարության աշխատակարգի 15-րդ կետի համաձայն՝ Հայաստանի Հանրապետության արդարադատության նախարարին կարծիքի չի ուղարկվել:
	

	4. ՀՀ վարչապետի աշխատակազմ
	04.07.2023 թ.

	
	N 02/16.32/23444-2023

	Իրավաբանական վարչության եզրակացություն
    Նախագծի նախաբանում հղում է արված ՀՀ Շիրակի մարզի Գյումրի համայնքի ավագանու 2023 թվականի մայիսի 11-ի 99-Ա և նույն համայնքի ղեկավարի 2023 թվականի մայիսի 18-ի 1234-Ա որոշումներին: Սակայն հարկ է նկատի ունենալ, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի համաձայն՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան: Հետևաբար գտնում ենք, որ համայնքի ավագանու և ղեկավարի որոշումները չեն կարող լիազորող նորմ հանդիսանալ:
	
Ընդունվել է
[bookmark: _GoBack]Որոշման նախագծի նախաբանից հանվել է  «և հիմք ընդունելով Հայաստանի Հանրապետության Շիրակի մարզի Գյումրի համայնքի ավագանու 2023 թվականի մայիսի 11-ի N 99-Ա և Հայաստանի Հանրապետ-ության Շիրակի մարզի Գյումրի համայնքի ղեկավարի 2023 թվականի մայիսի 18-ի N 1234-Ա որոշումներով» բառերը և դրանք նշվել են հիմնավորման մեջ::



